
A ORIXE DA CIENCIA 

 NO PENSAMENTO OCCIDENTAL 

 
A reflexión acerca da orixe da ciencia no pensamento occidental remóntase ao paso do mito 

ao logos, feito que tivo lugar nas antigas colonias gregas situadas en Asia Menor e na 

Magna Grecia, arredor do século VI a.C. É aí onde comeza unha búsqueda de explicacións 

lóxicas e racionais a todo o real. 

 

Estes primeiros indagadores son coñecidos como  filósofos presocráticos e foron os 

primeiros que investigaron sobre a Natureza (Physis), dende un punto de vista racional. Os 

filósofos presocráticos foron grandes impulsores do pensamento científico. Imos presentar 

algunhas das ideas que nos deixaron, comenzando polos milesios. 

 

 

 Tales de Mileto foi o iniciador da Filosofía e da Ciencia no pensamento occidental, se ben 

a ubicación da súa escola achábase nas costas de Asia Menor. O seu tema de estudo  e o 

de todos os presocráticos, en xeral, era a Physis e o Cosmos. Estes filósofos afirmaban que 

a Natureza ou Physis proviña dun elemento ou substancia primixenia chamado “arché” ou 

“arxé” o cal sería a orixe de todo o demáis. O arché para Tales de Mileto era a auga, 

elemento a partir do cal xurdía todo. Tales de Mileto foi o primeiro filósofo en preguntarse o 

porqué do cosmos, de onde víñamos, dende un punto de vista puramente físico. Para darlle 

unha explicación, tomou a auga como fonte da vida, considerando que nos sitios onde non 

había auga, coma no deserto, non podían medrar as plantas nin sobrevivir os animais.De aí 

deduxo que onde non hai auga, non hai vida. Tales tamén descubriu o magnetismo.  

Fundou en Mileto a primeira escola filosófica do mundo antigo, xusto ó pe das costas do 

Mar Xónico;  segundo os historiadores, foi tamén unha escola náutica. 

 

 

Tamén na Escola de Mileto, atopamos unha das figuras máis importantes da ciencia antiga. 

Trátase de Anaximandro de Mileto, discípulo de Tales. Foi a  primeira persoa en utilizar a 

palabra “kosmos” para referirse ao Universo.  A palabra “kosmos” significaba orde. Ó aplicar 

ese termo ó Universo,  Anaximandro quixo dicir que o Universo é unha totalidade 

organizada, ordeada, de acordo a unhas leis, leis cósmicas, sendo así,  “kosmos” é o 

oposto a “kaos”. Anaximandro dicía que as leis cósmicas ordean e regulan a materia, e 

seguindo a idea do seu mestre Tales, para o cal a vida proviña da auga, desenvolveu unha 

teoría da evolución segundo a cal, todos os seres vivos xurdiron do fondo dos gandes 

océanos e os grandes mamíferos terrestres, serían o resultado da evolución dos grandes 

mamíferos mariños. É a primeira teoría evolutiva das especies na Historia da Ciencia e 

como tal, se cita sempre nos libros que tratan sobre o tema da evolución. Ademáis disto, 

intentou debuxar o primeiro mapamundi, cunha hipotética distribución entre terras e 

océanos. Tamén foi a primeira persoa en intuir que a Terra non tiña raíces; situábaa no 

centro do Universo, suspendida no aire e sosténdose a sí mesma.  Por estar no centro, 

equidistante de todas as partes,se compensaban as forzas gravitacionais entre os distintos 

puntos e, desta forma, podía sosterse a sí mesma sen necesidade de raíces. Isto foi tamén 

un pequeno anticipo da moderna teoría gravitacional,  rompendo drásticamente coa 

tradición mítica. Como podedes ver, un auténtico xenio do século VI a. C. 



 

A súa vez, o discípulo de Anaximandro foi Anaxímenes de Mileto. O seu arché era o aire, 

alento, soplo de vida. Con el remata a primeira xeración de investigadores da Escola de 

Mileto. 

 

Outra grande escola que xorde na antiguedade, paralelamente á de Mileto, é a Escola 

pitagórica, a cal ten como mestre e fundador a Pitágoras de Samos. O seu arché era o 

número, sendo este un elemento metafísico e intelectual.  Permitídenos  explicarvos, que 

quería dicir Pitágoras ó afirmar que o arxé era o número?. Todas as cousas están formadas 

por números: Os compases e tempos musicais réxense polos números, as sustancias 

químicas réxense tamén polo número, por exemplo, se a auga fose H3O e non H2O quizáis 

nin sequera existiría a vida; as leis xeométricas exprésanse en números (h2= c2+c2), e 

tamén o farán as leis físicas que rexen o Universo. Se ben a matematización da Física será 

algo que teña lugar nun momento posterior, foron os antigos pitagóricos, os primeiros en 

intuir que o Universo está estructurado matemáticamente, é dicir, que detrás da cadea 

da vida e de todo o que existe no Universo, están os números.  

Obsérvese que  a idea pitagórica de número garda moita relación coa idea de “kosmos” de 

Anaximandro. De aí que as leis cósmicas que rexen o Universo,se expresen a partir de 

Newton a través de fórmulas matemáticas. 

 

 

 Pese a que esta escola tiña unha obvia predilección pola matemática, tamén cultivaron 

outros temas, como a Astronomía e a Música. No campo da Astronomía, destacou 

notablemente un pitagórico tardío chamado Aristarco de Samos (S. III a.C.), a primeira 

persoa, da que se ten constancia, en propoñer un sistema heliocéntrico, explicando xa o 

dobre movemento da terra, o de traslación anual ó redor do sol e o de rotación diaria 

sobre o seu propio eixe. Por desgraza,non lle prestaron atención á súa teoría ata pasado 

moito tempo. A historia da Ciencia tivo que esperar ata o século XIV, para que estas teses 

fosen redescubertas por Copérnico, quen ó parecer, tivo acceso ós antigos textos 

pitagóricos e retomando vellas ideas, sacounas á luz na súa obra “De revolutionibus orbium 

caelestium”, publicada no ano 1.543 (máis de mil quinientos anos despois!), dando orixe, 

como saberedes, á Revolución científica da modernidade. 

 

Despois da Escola pitagórica, representando dúas liñas de pensamento moi importantes 

pero  contrapostas, destacan as figuras de Heráclito de Éfeso e Parménides de Elea. 

 

Heráclito de Éfeso é un dos grandes sabios da antiguedade. A súa escola é a defensora 

do movemento, xa que, segundo el, na Physis todo está en constante cambio. Escribiu en 

forma de aforismos, frases curtas que hai que saber interpretar, polo que para expresar a 

súa idea, vendo que o cambio se percibía ben na auga, afirmou: “Nunca te bañarás dúas 

veces no mesmo río porque sempre un auga distinta flúe en torno a ti”. Para Heráclito 

cada instante, cada pinga de auga, é irrepetible, porque “todo flúe” e todo cambia 

constantemente. A vida é un constante fluir de todas as cousas e non hai dous instantes 

iguais, iso é o que significa a famosa frase. O seu arché era o lume, porque representa a 

combustión e a desaparición duha realidade que nun intre se esfuma e se torna cinza. 

 

Polo outro lado, Parménides de Elea e a escola eleática, en oposición á heraclítea, 

defenderon que o cambio non é máis que unha ilusión dos sentidos, unha apariencia e que, 



en realidade, todo é sempre o mesmo, todo permanece: “O movemento é unha ilusión, 

realmente nada cambia, todo permanece”. As estacións volven todos os anos, as persoas 

nacen, se reproducen e morren, o Sol sempre aparece no horizonte…O ciclo da vida 

sempre se repite….. 

 

Tamén provinte da escola eleática, atopamos a figura de Zenón de Elea, discípulo de 

Parménides, o cal construi algunhas famosas aporías ou paradoxas mediante as cales, 

pretendía negar o movemento.. De todas as estas paradoxas, a máis famosa é a de 

Aquiles e a tartaruga. Ao ser o heroe de Troia un atleta de grandes cualidades físicas, foi 

escollido por Zenón como protagonista deste relato. Cóntanos Zenón que Aquiles, o máis 

veloz, sendo capaz de percorrer  100 metros en dez segundos, non poderá alcanzar a unha 

lenta tartaruga, dez veces menos rápida ca el. Ambos disputan unha carreira, permitindo 

Aquiles á tartaruga partir con cen metros de vantaxe, máis por iso e pese ás súas 

expectativas de trunfo, non poderá nunca alcanzala, pois para facelo, tería que ser capaz de 

percorrer unha distancia infinita pois entre dous puntos, matemáticamente sempre hai outro, 

e o mesmo ocorre co tempo. A importancia do argumento está en que Aquiles foi capaz de 

intuir a infinita divisibilidade do espazo e do tempo nun momento moi antigo da historia 

do pensamento, estamos falando do século V a.C.. O mesmo pasa co tempo. A nivel de 

razoamento lóxico e matemático, o argumento de Zenón é perfecto, pese a carecer de 

validez dende un punto de vista físico. 

 

Con todo isto, imos chegando xa á  última xeración de presocráticos, os chamados 

pluralistas, porque para estes filósofos, o arché non era un único elemento senón varios.  

 

Aquí atopamos a Empédocles de Agrixento,  a Anaxágoras de Clazomene e ós atomistas. 

 

 Empédocles de Agrixento, foi un personaxe de lenda, un home que tiña moitos 

coñecementos en mediciña e tamén en filosofía.  A súa teoría acerca do arxé, mantívose 

como certa ata vinte séculos máis tarde, polo tanto, foi defendida dende Aristóteles ata 

Newton. Cal foi esa teoría? Para Empédocles, o principio da vida eran catro raíces ou 

elementos: o lume, a auga, a terra e o aire, que xunto con dúas forzas cósmicas, o Amor e  

o Odio, darían lugar a todo canto existe no Universo. Con isto mestura os archés de Tales 

(auga), Anaxímenes (aire), Heráclito (lume), e ademáis engade o seu propio, a terra. É unha 

explicación sinxela e facilmente comprensible, o cal fará que se tome como resposta 

definitiva ó tema do arxé durante moitísimos séculos. 

 

 

Anaxágoras de Clazomene, pola súa parte, considerou que o  arxé ou principio da vida, 

poderían ser pequenas sementes de todos os elementos e un principio intelixente, o  Nous 

ou Intelixencia Ordenadora, quen organizou as sementes, púxoas en orde, para dar orixe ó 

Universo. Un arxé interesante, pero que da lugar a moitas dúbidas, como por exemplo, 

como xorde esa Intelixencia? con que  propósito ordeou as sementes?, etc. Cuestións de 

tipo metafísico que aínda hoxe non podemos resolver. 

 

 

 

 

 



 

E xa para rematar, queremos presentar ós atomistas, que  son os últimos presocráticos, e 

volven a xurdir en Mileto, no mesmo lugar  onde comezamos esta pequena andaina polas 

orixe do pensamento científico-filosófico occidental. Leucipo de Mileto foi o mestre e 

fundador desta doutrina, cuxa vixencia chega ata os nosos días. Segundo el, o arxé da vida 

son  os átomos. Os átomos son pequenas partículas invisibeis e indivisibeis, os cales teñen 

a mesma composición material e só se diferencian na súa estrutura xeométrica. Intuiron 

tamén que   a súa estrutura interna era xeométrica, outra coincidencia co pitagorismo, e 

así o segue sendo ata o día de hoxe. Os átomos posuían movemento propio, eran materia 

máis enerxía. Movíanse no baleiro de forma libre e azarosa,  producíndose choques entre 

eles. Destes choques resultan agregados de átomos -o que hoxe chamados moléculas-,e 

así ata que se forman os primeiros organismos vivos. Ninguén pon orde nos átomos, son 

eles os que se ordean a si mesmos. Para os atomistas, a vida xorde por azar. Máis alá dos 

átomos e do baleiro, non existe nada. Todo canto existe está formado por átomos, tanto o 

corpo, como a alma, como os deuses. Non existe o inmaterial. Isto fai que o atomismo sexa 

o primeiro materialismo da antiguedade.  

 

O continuador do atomismo foi  Demócrito de Abdera, discípulo de Leucipo, quen divulgou 

as ideas do seu mestre, deixándonos como final deste percorrido polas orixes da ciencia, 

unha explicacion da orixe da vida moi próxima á que manexa a ciencia actual. 

 

Desexamos que esta pequena viaxe fose do voso agrado e deixámosvos como agasallo 

unhas fermosas fotografías da cidade de MILETO, onde podemos observar os restos  desa 

antiga Escola de Mileto e do anfiteatro, aínda existentes nesa antiga cidade situada nas 

costas de Asia Menor. 

 

 

 

 



 
 

 

 

 
 

María Briones Tobío 4ªESO A         Ángel Lourido Fernández 4º ESO D 



 

 


